
 

 

 

 

 

 

 

 

 

 

 

 

 

სტუდენტური  

თვითმმართველობის  

დებულება 
  



 

შპს „მილენიუმი სასწავლო უნივერსიტეტის“ სტუდენტები, რომელთა ურყევი ნებაა, სასწავლო 

დაწესებულების ადმინისტრაციისაგან დამოუკიდებლად უზრუნველყონ სტუდენტების 

უფლებებისა და თავისუფლებების დაცვა, განურჩევლად სტუდენტების სქესისა, კანის ფერისა, 

აღმსარებლობისა, პოლიტიკური შეხედულებისა, მოქალაქეობისა და ეთნიკური კუთვნილებისა, 

აკადემიური მოსწრებისა და სოციალური მდგომარეობისა, ხელი შეუწყონ მათ მაღალი ხარისხის 

განათლების მიღებასა და შრომის ბაზარზე კონკურენტუნარიან სპეციალისტებად 

ჩამოყალიბებაში, ეყრდნობიან რა, საქართველოს კანონს ,,უმაღლესი განათლების შესახებ’’ და 

„მილენიუმის“ დებულებას, საქვეყნოდ აცხადებენ წინამდებარე დებულებას. 

 

მუხლი 1. ზოგადი დებულებები 

1. შპს „მილენიუმი სასწავლო უნივერსიტეტის“ სტუდენტური თვითმმართველობა (შემდგომში - 

სტუდენტური თვითმმართველობა) არის ,,უმაღლესი განათლების შესახებ’’ საქართველოს კანონის 

მოთხოვნათა საყოველთაო, თანასწორი და ფარული კენჭისყრის წესით არჩეული სტუდენტთა 

წარმომადგენლობითი ორგანო, რომელიც თავისი კომპეტენციის ფარგლებში ახორციელებს მის 

უფლებამოსილებას სასწავლო დაწესებულების შიგნით და გარეთ 2 წლის ვადით. 

2. სტუდენტური თვითმმართველობა დამოუკიდებელი სტუდენტური გაერთიანებაა, რომლის 

საქმიანობაში ჩარევის უფლება არ აქვს „მილენიუმის“ ადმინისტრაციას. 

3. სტუდენტური თვითმმართველობა შეიმუშავებს დებულებას და ახორციელებს ,,უმაღლესი 

განათლების შესახებ’’ საქართველოს კანონის, „მილენიუმის“ დებულებისა და წინამდებარე 

დებულებით გათვალისწინებულ უფლებებს. 

4. სტუდენტური თვითმმართველობა არ წარმოადგენს იურიდიულ პირს. ის ფინანსურ 

ოპერაციებს აწარმოებს „მილენიუმის“ საფინანსო სამსახურის დახმარებით და ასევე, ეძლევა 

შესაძლებლობა სტუდენტური თვითმმართველობის ბიუჯეტში მოიზიდოს სახსრები სხვა 

ორგანიზაციებიდან. 

5. სტუდენტურ თვითმმართველობას აქვს საკუთარი ბეჭედი. 

 

მუხლი 2. სტუდენტური თვითმმართველობის მიზნები 

1. დაიცვას და წარმოადგინოს სტუდენტების ინტერესები „მილენიუმის“ მართვის ორგანოებთან. 

2. ხელი შეუწყოს სტუდენტებს უფლებებისა და თავისუფლებების, მათი კანონიერი ინტერესების 

დაცვაში, განმტკიცებასა და პრაქტიკულ რეალიზებაში.  

3. დაეხმაროს სტუდენტებს მაღალკვალიფიციური განათლების მიღებაში, თვითრეალიზებასა და 

დამოუკიდებელი აზროვნების ჩამოყალიბებაში. 

4. ხელი შეუწყოს „მილენიუმის“ სტუდენტების ინტეგრაციას ევროპულ საგანმანათლებლო 

სივრცეში და მაქსიმალურად უზრუნველყოს ამ პროცესებში სტუდენტთა მონაწილეობა. 

5. ხელი შეუყოს სტუდენტებს სპორტულ, კულტურულ და სამეცნიერო, ასევე, სხვა აქტივობებისა 

და ღონისძიებების მომზადებასა და განხორციელებაში. 

 

 

 



 

მუხლი 3. სტუნდენტური თვითმმართველობა უფლებამოსილია  

1. სტუდენტური თვითმმართველობა თავისი კომეტენციის ფარგლებში: 

ა) ხელს უწყობს სტუდენტთა უფლებების დაცვას; 

ბ) შეიმუშავებს წინადადებებს ფაკულტეტებისა თუ დაწესებულების მართვის სისტემისა და 

სწავლების ხარისხის გაუმჯობესების მიზნით. 

გ) პერიოდულად ახდენს აკადემიური და ადმინისტრაციული პერსონალის შეფასებას. 

დ) კომპეტენციის ფარგლებში აწყობს შეხვედრებს, დებატებს, დისკუსიებს, ტრეინინგებს, 

სხვადასხვა სახის ინტელექტუალურ თამაშებს, საგანმანათლებლო, ლიტერატურულ, 

სპორტულ, კულტურულ, სამეცნიერო და სხვა სახის ღონისძიებებს. 

2. სტუდენტურ თვითმმართველობას მუდმივი კავშირი აქვს სხვა უმაღლესი საგანმანათლებლო 

დაწესებულებების სტუდენტურ თვითმმართველობებთან. 

3. სტუდენტური თვითმმართველობა თანამშრომლობს სხვა საუნივერსიტეტო, საერთაშორისო, 

სამთავრობო და არასამთავრობო ორგანიზაციებთან. 

 

მუხლი 4. სტუნდეტური თვითმმართველობის სტრუქტურა 

1. სტუდენტური თვითმმართველობა შედგება მართვის ორგანოებისა და დეპარტამენტებისგან: 

ა) სტუდენტური თვითმმართველობის საერთო კრება; 

ბ) პრეზიდენტი; 

გ) ვიცე-პრეზიდენტი 

დ) განათლების და მეცნიერების დეპარტამენტი; 

ე) საზოგადოებასთან ურთიერთობის დეპარტამენტი; 

ვ) სტუდენტთა უფლებების დაცვის დეპარტამენტი; 

ზ) კულტურის დეპარტამენტი; 

თ) სპორტის დეპარტამენტი; 

3. თვითმმართველობის თითოეულ დეპარტამენტში შედის ორი წევრი, რომელთაგან ერთ-ერთი 

არის თავმჯდომარე. 

 

მუხლი 5. სტუდენტური თვითმმართველობის საერთო კრება 

1. სტუდენტური თვითმმართველობის საერთო კრება წარმოადგენს უმაღლეს ორგანოს, რომელიც 

შედგება სტუდენტური თვითმმართველობის წევრებისაგან. 

2. საერთო კრება პირველივე სხდომაზე ღია კენჭისყრის გზით ირჩევს პრეზიდენტს. 

3. საერთო კრება უფლებამოსილია, თუ მას ესწრება წევრთა სიითი შემადგენლობის ნახევარზე 

მეტი, ხოლო გადაწყვეტილება მიიღება ხმათა უმრავლესობით. 

4. ხმათა თანაბრად გაყოფის შემთხვევაში, უპირატესობა ენიჭება პრეზიდენტის ხმას. 

5. საერთო კრებას ხელმძღვანელობს თვითმმართველობის პრეზიდენტი, ხოლო პრეზიდენტის 

არყოფნის შემთხვევაში, ვიცე-პრეზიდენტი. 

6. საერთო კრება შეიმუშავებს თვითმმართველობის დეპარტამენტების მუშაობის პოლიტიკას, 

ისმენს დეპარტამენტის თავმჯდომარეებისაგან ანგარიშს და წარადგენს წინადადებებს 



თვითმმართველობის დეპარტამენტების წინაშე მდგარი ამოცანების გადაწყვეტისა და მათი 

მუშაობის გაუმჯობესების მიზნით. 

7. შეიმუშავებს და წარადგენს სტუდენტური თვითმმართველობის დებულებას დასამტკიცებლად. 

8. საერთო კრება უფლებამოსილია თვითმმართველობის წევრს შეუწყვიტოს უფლებამოსილება, 

თუ არასაპატიო მიზეზით, სისტემატურად აცდენს თვითმმართველობის საერთო კრების 

სხდომებს. 

 

მუხლი 6. პრეზიდენტი 

1. ხელმძღვანელობს და კოორდინაციას უწევს თვითმმართველობის ორგანოთა მუშაობას. 

2. ნიშნავს ვიცე-პრეზიდენტსა და დეპარტამენტის თავმჯდომარეებსა და ახორციელებს მათ 

საქმიანობაზე კონტროლს. 

3. იწვევს და თავმჯდომარეობს საერთო კრების სხდომებს. 

4. წარმოადგენს თვითმმართველობას უნივერსიტეტის მართვის ორგანოებთან, ორგანიზაციებთან 

და მესამე პირებთან უერთიერთობაში. 

5. პრეზიდენტის არყოფნის შემთხვევაში, მისუფლებამოსილებას ახორციელებს ვიცეპრეზიდენტი. 

6. პრეზიდენტისათვის ვადაზე ადრე უფლებამოსილების შეწყვეტის საფუძვლებია: 

ა) პირადი განცხადება. 

ბ) გაცვლით პროგრამაში მონაწილეობის მიღების, ან 2 თვეზე მეტი ვადით სტატუსის შეჩერების 

შემთხვევაში. 

გ) სტატუსის შეწყვეტის შემთხვევაში.  

დ) ქმედუუნაროდ, უგზოუკვლოდ გამოცხადების, ან გარდაცვალების შემთხვევაში. 

7. პრეზიდენტისათვის უფლებამოსილების ვადაზე ადრე შეწყვეტის შემთხვევაში: 

ა) პრეზიდენტის უფლებამოსილებას ასრულებს ვიცეპრეზიდენტი ახალი არჩევნების 

ჩატარებამდე. 

ბ) პრეზიდენტის მოვალეობის შემსრულებელი ვალდებულია, პრეზიდენტისათვის ვადაზე 

ადრე უფლებამოსილების შეწყვეტიდან არაუგიანეს 14 დღისა, დანიშნოს ხელახალი არჩევნები, 

რომელიც უნდა ჩატარდეს უფლებამოსილების შეწყვეტიდან არაუგვიანეს 45 დღისა. 

 

მუხლი 7. ვიცე-პრეზიდენტი 

1. ვიცეპრეზიდენტი ექვემდებარება პრეზიდენტს, ასრულებს მის უშუალო მითითებებსა და 

დავალებებს, კურირებს დეპარტამენტების მუშაობას და პრეზიდენტის არყოფნის შემთხვევაში, 

მის უფლებამოვალეობებსა და ხელმძღვანელობს თვითმმართველობის საერთო კრებას. 

2. ვიცე-პრეზიდენტისათვის ვადაზე ადრე უფლებამოსილების შეწყვეტის საფუძვლებია 

წინამდებარე დებულების მე-6 მუხლის მე-6 პუნქტით გათვალისწინებული შემთხვევები. 

 

მუხლი 8. თვითმმართველობის საარჩევნო კომისია 

1. თვითმმართველობის წევრებს უნივერსიტეტის სტუდენტები ირჩევენ საყოველთაო, თანასწორი, 

პირდაპირი და ფარული კენჭისყრით; 

2. არჩევნების ჩატარებამდე ერთი თვით ადრე, სტუდენტთა საინიციატივო ჯგუფი წარადგენს 

საარჩევნო კომისიის წევრებს; 



3. საარჩევნო კომისიის დაკომპლექტება ხდება 5 წევრისაგან; 

4. საარჩევნო კომისია ვალდებულია კანდიდატების შესახებ ინფორმაცია და მათი პროგრამა 

ატვირთოს სტუდენტებისათვის ხელმისაწვდომ ვებ-სივრცეში; 

5. საარჩევნო კომისიის წევრთა უფლებამოსილება წყდება არჩევნებთან დაკავშირებული ყველა 

პროცედურის დასრულების შემდეგ. 

6. საარჩევნო კომისიის წვერი არ შეიძლება იყოს თვითმმართველობის მოქმედი და წევრობის 

კანდიდატი. 

 

მუხლი 9. თვითმმართველობის წევრობის კანდიდატის რეგისტრაცია 

1. თვითმმართველობის წევრობის კანდიდატი უნდა იყოს უნივერსიტეტის აქტიური სტატუსის 

მქონდე, საუნივერსიტეტო ცხოვრებაში აქტიურად ჩართული მაღალი აკადემიური მოსწრების 

მქონე სტუდენტი.  

2. სტუდენტი, რომელიც აკმაყოფილებს წინამდებარე დებულების მე-9 მუხლის პირველი 

პუნქტით გათვალისწინებულ მოთხოვნებს, ვალდებულია, თვითმმართველობის არჩევნებამდე 

ერთი თვით ადრე, მიმართოს საარჩევნო კომისიას არჩევნებში რეგისტრაციის მიზნით. 

3. კანდიდატი ვალდებულია საარჩევნო კომისიას წარუდგინოს: 

ა) აკადემიური მოსწრების შესახებ ცნობა; 

ბ) მის მიერ განხორციელებული სტუდენტური აქტივობების ანგარიში; 

გ) ერთწლიანი სამოქმედო გეგმა; 

დ) სტუდენტური თვითმმართველობის განვითარების მისეული ხედვა. 

 

მუხლი 10. გარდამავალი დებულებები. 

1. წინამდებარე დებულების პროექტს, სტუდენტთა საინიციატივო ჯგუფი დასამტკიცებლად 

წარუდგენს რექტორს; 

2. წინამდებარე დებულებაში ცვლილებების შეტანა შეუძლია სტუდენტური თვითმართველობის 

საერთო კრებას. 

 

 

 


